
ᑐᓂᔭᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐋᒡᔪᓕᕐᕕᒃ 2021 
 

ᐅᕗᖓ 

 

ᑐᑭᓯᐅᒪᔾᔪᑏᑦ:  X       ᐃᓱᒪᓕᐅᖅᑕᐅᔪᖅ:  

 

ᐱᔾᔪᑕᐅᔪᖅ: ᐊᕐᕕᖅ ᑐᖁᖓᔪᖅ, ᕿᑎᕐᒥᐅᓂᑦ 

 

ᐱᔾᔪᑕᐅᔪᖕᓇᖅᑐᖅ(ᑐᑦ) ᐅᕝᕙᓘᓐᓃᑦ ᐃᓱᒪᓘᑕᐅᔪᖅ(ᑐᑦ): 

 11-ᓂᒃ ᐊᕐᕕᖕᓂᑦ ᑐᖁᖓᔪᑦ ᑕᑯᔭᐅᓯᒪᔪᓂᒃ ᐅᖃᐅᓯᐅᓯᒪᓕᖅᑐᑦ ᐃᒪᖓᓂᑦ ᐴᑎᐊ (Gulf of 

Boothia), ᖃᓂᑕᖓᓂᑦ ᑰᒑᕐᔪᒃ, ᓄᓇᕗᑦ ᑕᐃᒪᙵᓂᑦ ᐅᑭᐅᓖᑦ (ᐅᒃᑑᐱᕆ) 2020-ᒥᑦ. 

 ᓂᕿᖏᓐᓂᒃ ᐆᒃᑐᕋᐃᔾᔪᑕᐅᓂᐊᖅᑐᓂᑦ 8-ᓂᒃ ᐊᕐᕕᖕᓂᑦ ᑲᑎᑦᑎᓚᐅᖅᑐᑦ ᐊᒻᒪᓗ 

ᖃᐅᔨᓴᖅᑕᐅᓕᖅᑐᑦ ᓱᓇᒥᒃ ᐱᔾᔪᑎᖃᕐᒪᖔᑕ ᑐᖁᓂᖏᓐᓄᑦ. 

 ᓱᓇᒥᒃ ᐱᔾᔪᑎᖃᖅᖢᑎᒃ ᑐᖁᖕᒪᖔᑕ ᖃᐅᔨᒪᔭᐅᖏᑦᑐᖅ. ᖃᓄᐃᓐᓂᕆᔭᖏᑦ ᑐᖁᖓᔪᑦ ᐊᒻᒪᓗ 

ᐃᖏᕐᕋᔭᖕᓂᖅ ᐊᔪᕐᓇᕐᓂᖓᓄᑦ ᖃᐅᔨᓴᒃᑲᓐᓂᕐᓂᐊᕐᓗᒋᑦ, ᑭᖑᓪᓕᖅᐹᒃᑯᑦ 

ᖃᐅᔨᓴᖅᑕᐅᓂᐊᕐᒪᖔᑕ ᓇᓗᓇᖅᑐᖅ. ᐱᔾᔪᑕᐅᔪᖕᓇᖅᑐᑦ ᑐᖁᕋᕈᑕᐅᔪᓂᑦ ᐃᓚᐅᔪᑦ: 

ᐱᑦᑕᐅᖏᑦᑐᖅᑕᓖᑦ, ᐱᕐᓕᖅᑐᑦ (ᑎᒥᖏᑦ ᐱᐅᓗᐊᖏᑦᑐᑦ), ᑐᖑᔪᖅᑐᑦ ᐱᕈᖅᑐᓂᑦ 

ᐋᓐᓂᐊᓕᖅᖢᑎᒃ ᑐᖁᔪᑦ, ᐋᓐᓂᐊᕐᓂᕐᒧᑦ, ᐊᒻᒪᓗ ᐋᕐᓗᖕᓂᑦ ᕿᒫᑉᓗᑎᒃ.  

 

 

ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᑦ / ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ / ᓄᓇᕐᔪᐊᕐᒥᑦ 

ᑕᓴᐅᒪᑎᑦᑎᓂᖃᕆᐊᖃᕐᓂᖅ / ᐱᐊᓂᒃᑐᖅ  

 ᐃᖃᓗᓕᕆᔨᒃᑯᑦ ᓄᑖᙳᖅᑎᕆᖃᑦᑕᖅᑐᑦ ᐊᐅᓚᑦᑎᖃᑕᐅᔪᓂᒃ ᐱᓕᕆᖃᑎᒌᓂᒃ ᐊᒻᒪᓗ 

ᖃᓂᑦᑐᒥᑦ ᐊᕕᒃᑐᖅᓯᒪᔪᓂᑦ ᑐᓴᐅᒪᑎᑦᑎᓂᕐᒧᑦ ᑐᑭᓯᐅᒪᔾᔪᑎᒃᑲᓐᓃᑦ ᒪᓂᒪᓕᕌᖓᑕ.  

 ᐊᓛᔅᑲᒥᑦ ᑎᑎᕋᐃᓚᐅᖅᑐᑦ ᐊᕐᕕᖕᓂᑦ ᓂᕆᐅᓇᙱᑦᑐᒃᑯᑦ ᑐᖁᓯᒪᔪᓂᒃ ᐊᒻᒪᓗ 

ᐃᒪᓐᓈᖅᑐᐃᓚᐅᖅᑐᑦ ᐱᓕᕆᐊᖃᕐᓂᐊᕐᓗᓂ ᑕᒪᒃᑯᓂᙵᑦ. 

 ᓄᓇᕐᔪᐊᕐᒥᑦ ᕿᓇᓗᒐᓕᕆᓂᕐᒧᑦ ᑲᑎᒪᔩᑦ ᑐᓂᔭᐅᓂᐊᖅᑐᑦ ᓄᑖᙳᖅᑎᖅᓯᒪᔪᓂᒃ ᐱᐊᓂᒃᑕᐅᒃᐸᑦ 

ᖃᐅᔨᓴᐃᓂᐅᔪᖅ. 

 

ᓱᓇᑐᐃᓐᓇᓕᕆᓂᒃᑯᑦ ᑭᐅᔾᔪᑕᐅᔪᖅ:  

 ᓄᕙᒡᔪᐊᕐᓇᖅ ᐱᔾᔪᑎᒋᑉᓗᒍ ᐃᖏᕐᕋᔭᖕᓂᖅ ᑭᒡᓕᖃᖅᑎᑕᐅᔪᖅ, ᓱᓇᑐᐃᓐᓇᓕᕆᓂᕐᒧᑦ ᐱᓕᕆᔩᑦ 

ᑎᑭᓐᓂᖅ ᐊᔪᓚᐅᖅᑐᑦ ᓇᓗᓇᐃᔭᖅᓯᒪᔪᒃᑯᑦ ᖃᐅᔨᓴᐃᓂᖃᕐᓂᐊᕐᓗᑎᒃ. ᐆᒃᑐᕋᐃᔾᔪᑎᒃᓴᐃᑦ 8-ᓂᒃ 11-

ᖑᔪᓂᑦ ᑐᖁᖓᔪᓂᑦ ᐊᕐᕕᖕᓂᑦ ᓄᓇᓕᖕᓂᑦ ᐃᒪᑦᑎᐊᕙᓕᕆᓂᕐᒧᑦ ᐱᓕᕆᕝᕕᖕᒧᐊᖅᑕᐅᓚᐅᖅᑐᑦ 

ᐊᒻᒪᓗ ᐊᔾᔨᒌᙱᑦᑐᒃᑯᑦ ᖃᐅᔨᓴᖅᑕᐅᔪᑦ. 

 ᓂᕿᖏᓐᓂᒃ ᐆᒃᑐᕋᐃᔾᔪᑎᒃᓴᐃᑦ 7-ᓂᒃ ᐊᕐᕕᖕᓂᑦ ᐊᐅᓪᓚᖅᑎᑕᐅᓚᐅᖅᑐᑦ ᕿᒥᕐᕈᔭᐅᓂᐊᕐᓗᑎᒃ 

ᓂᕐᔪᑎᓄᑦ ᐃᖦᖢᐊᖅᓴᐃᔨᒧᑦ ᐊᒻᒪᓗ ᐅᓂᑉᑳᑦ ᐅᖃᖅᑐᑦ ᓇᓗᓇᙱᑦᑐᓂᒃ 



ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐃᓱᒫᓘᑎᑕᖃᙱᑦᑐᑦ ᐅᕝᕙᓘᓐᓃᑦ ᖃᐅᔨᓐᓇᐅᑎᑕᖃᙱᑦᑐᑦ 

ᐱᕐᓕᕐᓂᖏᓐᓄᑦ ᑐᖁᕋᕐᒪᑕ.  

 ᐊᔾᔨᒌᙱᑦᑐᑦ ᐆᒃᑐᕋᕐᓂᐊᕐᓗᓂ ᓄᓇᒧᐊᕐᓂᑯᓂᒃ ᕿᓇᓗᒐᓂᒃ, ᐃᖃᓗᓕᕆᔨᒃᑯᑦ 

ᖃᓄᐃᓐᓂᖅᓴᐅᓂᖏᓐᓅᕐᓂᐊᖅᑕᖏᑦ ᕿᓇᓗᒐᐃᑦ ᐃᓄᖕᓄᑦ ᐋᕐᕕᒃᑕᐅᓯᒪᔪᓄᑦ. 

1. ᖃᐅᔨᓴᕐᓂᐊᕐᓗᒋᑦ ᐅᖅᓱᖏᑦ ᐃᓚᐅᔪᑦ ᕿᒥᕐᕈᔭᐅᓗᑎᒃ ᐅᖅᓱᐊᓃᑦᑐᑦ ᐊᖏᑎᒋᓂᖏᑦ ᐊᒻᒪᓗ 

ᐆᒃᑐᕋᕐᓗᒋᑦ ᐅᖅᓱᖏᓐᓃᑦᑐᑦ ᑕᒪᐃᓐᓂᑦ ᓄᓇᓕᓐᓂᑯᓂᑦ ᐊᒻᒪᓗ ᐊᕐᕕᖅᑕᐅᔪᓂᑦ 

ᖃᓄᐃᓐᓂᖅᓴᐅᓂᖏᓐᓅᕐᓂᐊᕐᓗᒋᑦ ᖃᓄᐃᖓᓂᖏᑦ ᐆᒃᑐᕋᐅᑎᒋᓗᒋᑦ ᓄᓇᓕᓐᓂᑯᐃᑦ 

ᑐᖁᓚᐅᕐᒪᖔᑕ ᐱᕐᓕᖅᖢᑎᒃ. 

2. ᕿᓯᖏᓐᓂᒃ ᐆᒃᑐᕋᐃᔾᔪᑏᑦ ᖃᐅᔨᓴᖅᑕᐅᓚᐅᖅᑐᑦ ᓇᓚᐅᑦᑖᕐᓂᐊᕐᓗᒋᑦ ᐅᑭᐅᖏᑦ. 

ᖃᓄᐃᖓᓂᐅᔪᑦ ᓇᓗᓇᐃᖅᓯᔪᑦ ᐊᕐᕕᓂᓖᑦ 8-ᖑᔪᓂᑦ ᐆᒃᑐᕋᖅᑕᐅᔪᑦ ᑐᖔᓂᑦ 20-ᓂᒃ 

ᐅᑭᐅᖃᓚᐅᖅᑐᑦ. ᖃᐅᔨᓐᓇᖅᑐᑦ ᐃᓐᓈᕋᐃᑦ ᐋᕐᓗᖕᓄᑦ ᐱᔭᐅᒋᐊᔭᓐᓂᖅᓴᐅᔪᑦ. 

ᐅᑭᐅᖏᑦ/ᐊᖑᓴᓪᓘᖕᒪᖔᑦ ᐊᕐᓇᓪᓘᖕᒪᖔᑦ ᓄᓇᓕᓐᓂᑯᐃᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᓂᐊᖅᑐᑦ 

ᐆᒪᔪᓄᑦ. 

3. ᐆᒃᑐᕋᖅᑕᐅᔪᑦ ᕿᓯᖏᑦ ᐊᒻᒪᓗ ᓂᕿᖏᑦ ᖃᐅᔨᓴᖅᑕᐅᔪᑦ ᓂᕆᓯᒪᔭᖏᓐᓄᑦ (ᓈᒻᒪᖕᒪᖔᑕ ᐊᒻᒪᓗ 

ᖁᐃᓂᓂᐅᔪᑦ) ᐊᒻᒪᓗ ᖃᓄᐃᖓᓂᐅᔪᑦ ᖃᓄᐃᓐᓂᖅᓴᐅᓂᖏᓐᓅᖅᑕᐅᓂᐊᖅᑐᑦ ᐃᓄᖕᓄᑦ 

ᐊᕐᕕᒃᑕᐅᓯᒪᔪᓄᑦ ᖃᐅᔨᓂᐊᕐᓗᑎᒃ ᓄᓇᓕᓐᓂᑯᐃᑦ ᐊᔾᔨᒋᙱᑕᖏᓐᓂᒃ ᓂᕆᖃᑦᑕᕐᒪᖔᑕ. 

4. ᖃᓂᐊᓃᑦᑐᓂᑦ ᓄᔭᕐᓚᐅᔮᖅᑐᑦ ᑲᑎᑕᐅᓚᐅᖅᑐᑦ ᑕᓪᓕᒪᓂᑦ ᐊᕐᕕᖕᓂᑦ 

ᖃᐅᔨᓴᖅᑕᐅᓂᐊᖅᖢᑎᒡᓗ ᓈᒻᒪᖕᒪᖔᑕ ᐊᒻᒪᓗ ᕼᐅᐊᒨᓐᓄᑦ ᑕᑭᓂᖏᓪᓗ ᖃᓂᐊᓃᑦᑐᑦ ᐊᒻᒪᓗ 

ᖃᓄᐃᓐᓂᖅᓴᐅᓂᖏᓐᓅᖅᑕᐅᓂᐊᖅᑐᑦ ᐃᓄᖕᓄᑦ ᐊᕐᕕᒃᑕᐅᓯᒪᔪᓄᑦ. 

 ᖃᐅᔨᓴᕐᓂᐊᕐᓗᒋᑦ ᑎᑭᐅᑎᓯᒪᓂᖏᑦ ᑐᖁᕋᖅᑐᑦ ᓂᒋᖅᐸᓯᐊᓂᑦ ᐃᒪᖓᓂᑦ ᐴᑎᐊ (Gulf of 

Boothia) ᖃᓂᑕᖓᓂᑦ, ᐃᖃᓗᓕᕆᔨᒃᑯᑦ ᓂᐅᕕᓚᐅᖅᑐᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᔾᔨᓕᐅᖅᑕᐅᓯᒪᔪᓂᒃ 3-5%-ᖓᓂᑦ ᐃᓂᐅᔪᒥᑦ ᓯᒡᔭᖓᓂᑦ. ᓯᓚᒧᑦ ᐊᒻᒪᓗ ᐱᓕᕆᐊᓄᑦ 

ᓄᖅᑲᖓᑎᑦᑎᓃᑦ ᐊᔾᔨᓂᒃ ᑐᓂᓯᓂᐊᖅᑐᑦ ᐅᖓᓯᒃᓯᒋᐊᖅᑕᐅᓚᐅᖅᑐᖅ 

ᖃᐅᔨᓴᐃᕌᓂᖕᓂᐅᓇᔭᓚᐅᖅᑐᒥᑦ. ᖃᐅᔨᓴᐃᓂᐅᖅᑲᐅᑕᐅᓚᐅᖅᑐᑦ ᓇᓗᓇᐃᖅᓯᓚᐅᖅᑐᑦ 

ᓄᓇᓕᓐᓂᑯᐃᑦ ᐊᕐᕖᑦ ᑕᑯᒃᓴᐅᓚᐅᖅᑐᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᒃᑯᑦ, ᐊᓯᖏᓐᓂᒃ ᑐᖁᖓᔪᓂᒃ 

ᖃᐅᔨᒃᑲᓐᓂᓚᐅᖏᑦᑐᑦ ᐊᓯᐊᒍᑦ ᒪᖃᐃᑎᓄᑦ ᑕᑯᔭᐅᓚᐅᖅᑐᓂᑦ. ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᒃᑯᑦ 

ᐱᓚᐅᕐᒥᔪᑦ ᑕᑭᑎᒋᓂᖏᓐᓂᒃ ᓄᓇᓕᓐᓂᑯᐃᑦ ᐊᕐᕖᑦ. 

 ᖃᐅᔨᓴᕐᓂᐊᕐᓗᓂ ᐱᐅᖏᑦᑐᖅᑕᓕᖕᓂᑦ ᐱᓂᖏᓐᓄᑦ, ᐃᖃᓗᓕᕆᔨᒃᑯᑦ ᐋᖅᑭᒃᓱᐃᔪᑦ ECCC-ᑯᓐᓄᑦ 

ᑑᒑᓖᑦ (ᐅᕝᕙᓘᓐᓃᑦ ᕿᓇᓗᒐᐃᑦ) ᒪᖃᐃᑕᐅᓯᒪᔪᓂᒃ 2021-ᒥᑦ ᑰᒑᕐᔪᖕᒥᑦ ᐊᒻᒪᓗ ᑕᓗᕐᔪᐊᕐᒥᑦ 

ᒪᖃᐃᑎᖏᓐᓄᑦ ᖃᐅᔨᓴᖅᑕᐅᓂᐊᕐᓗᑎᒃ ᐱᐅᖏᑦᑐᖅᑕᓕᖕᓄᑦ. 

 ᖃᐅᔨᓴᕐᓂᐊᕐᓗᒋᑦ ᐅᓗᕆᐊᓇᕐᓂᐅᔪᖕᓇᖅᑐᑦ ᑐᖑᔪᖅᑐᑦ ᐱᕈᖅᑐᑦ, ᐃᖃᓗᓕᕆᔨᒃᑯᑦ 

ᑐᒃᓯᕋᓚᐅᖅᑐᑦ ᓇᑦᑏᑦ ᐊᕿᐊᕈᖏᓐᓂᑦ ᑲᑎᑕᐅᔪᓂᒃ ᑰᒑᕐᔪᖕᒥᑦ ᓇᑦᑎᖅᓯᐅᖅᑎᓄᑦ ᐊᒻᒪᓗ 

ᐃᓗᓕᖏᑦ ᖃᐅᔨᓴᖅᑕᐅᓂᐊᖅᑐᑦ. 

 ᓇᓗᓇᙱᑲᐅᑎᒋᔫᔭᓚᐅᖅᑐᖅ ᐋᕐᓗᖕᓂᒃ ᐱᔭᐅᑉᓗᑎᒃ ᑐᖁᓚᐅᖅᑐᑦ ᐅᖃᐅᓯᕆᔭᐅᓂᖏᓐᓄᑦ 

ᒪᖃᐃᑏᑦ ᖃᐅᔨᔭᖏᓐᓂᑦ ᐅᖃᐃᖅᓯᒪᑉᓗᑎᒃ, ᑭᓪᓕᖃᖅᖢᑎᒃ, ᐊᒻᒪᓗ ᐊᖏᓗᐊᖏᑦᑑᑉᓗᑎᒃ (ᒪᒃᑯᒃᑐᑦ) 

ᐊᕐᕖᑦ.  

 ᓯᕗᓂᕐᒥᑦ ᖃᐅᔨᓴᐃᓂᕐᓂᑦ ᖃᓄᐃᖓᓂᐅᔪᑦ ᒪᓂᒪᓕᕌᖓᑕ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᓄᓇᓕᖕᓄᑦ. 

 

ᑐᓴᒐᒃᓴᓕᕆᔨᑦ:  



 ᐃᓚᖏᑦ ᑐᓴᒐᒃᓴᓕᕆᔩᑦ ᖃᐅᔨᓚᐅᖅᑐᑦ ᑲᑕᒑᕆᕝᕕᖕᒥᑦ (ᓄᕕᐱᕆ) ᓯᕗᓪᓕᐅᔪᑦ ᐊᕐᕖᑦ 

ᖃᐅᔨᔭᐅᖕᒪᑕ, ᑭᓯᐊᓂ ᑕᐃᒪᙵᓂᑦ ᐱᑕᖃᓚᐅᖏᑦᑐᑦ. 

 

ᐱᓕᕆᐊᖑᒋᐊᕐᓂᐊᖅᑐᖅ(ᑐᑦ): 

 ᖃᐅᔨᓴᐃᕝᕕᖕᒥᑦ ᖃᐅᔨᓴᐃᓂᖃᐃᓐᓇᕐᓗᓂ, ᐱᓕᕆᐊᕆᓗᒋᑦ ᐅᓂᑉᑳᑦ ᐊᒻᒪᓗ 

ᓄᑖᙳᖅᑎᖅᓯᒪᔪᓂᒃ ᑐᓂᓗᒋᑦ ᓄᓇᓖᑦ ᖃᓄᐃᖓᓂᐅᔪᑦ ᒪᓂᒪᓕᕌᖓᑕ. 

 ᑕᒡᕙᐅᖃᑎᒋᓗᒋᑦ ᑲᑎᒪᓂᕐᒥᒃ ᐸᕐᓇᐃᔪᑦ ᑯᕐᑕᐃᕈᔪᐊᖅ ᐆᒪᔪᓕᕆᔨᐊᓛᒃᑯᑦ ᑕᖅᑮᓐᓇᕐᔪᐊᖅ 

(ᔭᓄᐊᕆ) 2022-ᒥᑦ. 

 

ᐱᓕᕆᐊᖑᔪᖅ: 

 

ᓯᑏᕝ ᕘᒍᓴᓐ (Steve Ferguson) ᐊᒻᒪᓗ ᐳᕆᐊᓐᑦ ᔭᖕ-ᒧᑦ (Brent Young), ᐃᖃᓗᓕᕆᔨᒃᑯᓐᓄᑦ 

ᓱᓇᑐᐃᓐᓇᓕᕆᔨᒃᑯᑦ, ᐅᐃᓂᐲᒡ 

 

ᐅᓪᓗᖅ: 

 

ᐅᑭᐅᓖᑦ (ᐅᒃᑑᐱᕆ) 22, 2021 

 

 

ᑎᑎᖅᑐᖅᓯᒪᓂᖏᑦ 1. ᐊᕐᕖᑦ ᑐᖁᖓᔪᑦ ᐃᒪᖓᓂᑦ ᐴᑎᐊ (Gulf of Boothia) ᐅᖃᐅᓯᐅᓚᐅᖅᑐᑦ 

ᐊᑯᓐᓂᖏᓐᓂᑦ ᐅᑭᐅᓖᑦ (ᐅᒃᑑᐱᕆ) 2020 ᐊᒻᒪᓗ ᑎᕆᒡᓗᐃᑦ (ᐄᐳᕆ) 2021-ᒥᑦ. 

 

ᓇᓗᓇᐃᒃᑯᑎ ᐅᑉᓗᕐᒥᑦ ᐅᖃᐅᓯᐅᔪᖅ 

ᐆᒃᑐᕋᐅ

ᑎᖏᓐᓂᑦ 

ᖃᐅᔨᓴᖅ

ᑕᐅᔪᑦ 

ᑕᑭᓂᖓ 

(ᒦᑕᐃᑦ) 

ᑕᑭᓂᖓ 

(ᒦᑕᐃᑦ) 

(ᖃᖓᑦᑕᖅᑎ

ᑕᐅᓯᒪᔪᖅ) 

ᐊᖑᓴᓪᓗᖅ

/ᐊᕐᓇᓪᓗᖅ 
ᐅᑭᐅᖓ 

ᐅᑭᐅᖏᓐᓄᑦ 

ᐃᓂᐅᔪᖅ 

BM-2020-13 ᐅᑭᐅᓖᑦ (ᐅᒃᑑᐱᕆ) 1, 2020 ᐄ 21.3  ᐊᕐᓇᓪᓗᖅ 32 ᐃᓐᓇᖅ 

BM-2020-14 ᐅᑭᐅᓖᑦ (ᐅᒃᑑᐱᕆ) 1, 2020 ᐄ 10.3 7.2 ᐊᖑᓴᓪᓗᖅ 18 ᐃᓐᓈᕋᖅ 

BM-2020-16 ᐅᑭᐅᓖᑦ (ᐅᒃᑑᐱᕆ) 1, 2020  15.8 14.5   ᐃᓐᓇᖅ 

BM-2020-15 ᐅᑭᐅᓖᑦ (ᐅᒃᑑᐱᕆ) 1, 2020 ᐄ 7.8 8.3 ᐊᖑᓴᓪᓗᖅ 12 ᐃᓐᓈᕋᖅ 

BM-2020-06 ᑲᑕᒑᕆᕝᕕᒃ (ᓄᕕᐱᕆ) 10, 2020 ᐄ  10 ᐊᕐᓇᓪᓗᖅ 19 ᐃᓐᓈᕋᖅ 

BM-2020-01 ᑲᑕᒑᕆᕝᕕᒃ (ᓄᕕᐱᕆ) 10, 2020 ᐄ  8.9 ᐊᖑᓴᓪᓗᖅ 8 ᐃᓐᓈᕋᖅ 

BM-2020-17 ᑲᑕᒑᕆᕝᕕᒃ (ᓄᕕᐱᕆ) 10, 2020   7.5   ᐃᓐᓈᕋᖅ 

BM-2020-03 ᑲᑕᒑᕆᕝᕕᒃ (ᓄᕕᐱᕆ) 10, 2020 ᐄ  7.9 ᐊᖑᓴᓪᓗᖅ 12 ᐃᓐᓈᕋᖅ 

BM-2020-12 ᑲᑕᒑᕆᕝᕕᒃ (ᓄᕕᐱᕆ) 25, 2020 ᐄ   ᐊᕐᓇᓪᓗᖅ 43 ᐃᓐᓇᖅ 

BM-2020-18 ᑕᖅᑮᓐᓇᕐᔪᐊᖅ (ᔭᓄᐊᕆ) 26, 2021 ᐄ   ᐊᖑᓴᓪᓗᖅ 16 ᐃᓐᓈᕋᖅ 

ᑕᓗᕐᔪᐊᖅ 2 ᑎᕆᒡᓗᐃᑦ (ᐄᐳᕆ) 14, 2021       


